
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՍԵՊՏԵՄԲԵՐԻ 25-Ի N 1379-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ԸՆԴՈՒՆՄԱՆ

	1.   Արդարադատության նախարարություն
	

	
	

	1. Նախագծի վերնագրում «ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» բառերն անհրաժեշտ է փոխարինել «ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» բառերով՝ նկատի ունենալով, որ Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2025 թվականի սեպտեմբերի 25-ի N 1379-Ն որոշման հավելվածում  փոփոխություն կատարել։ 
Այս առումով անհրաժեշտ է նկատի ունենալ նաև «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	1. Ընդունվել է

	2. Նախագծի 1-ին կետի 1-ին ենթակետում «12.2-րդ կետում» բառերն անհրաժեշտ է փոխարինել «2․12-րդ կետում» բառերով՝ նկատի ունենալով, որ Հայաստանի Հանրապետության կառավարության 2025 թվականի սեպտեմբերի 25-ի N 1379-Ն որոշման հավելվածում  12․2-րդ կետ առկա չէ։
	2. Ընդունվել է

	2.   Ֆինանսների նախարարություն
	14.05.2026

	
	01/9-2/12786-2026

	Նախագծի 1-ին կետի 1-ին ենթակետում «12.2» թիվը փոխարինել «2.12» թվով։
	Ընդունվել է

	3.   էկոնոմիկայի նախարարություն
	12.05.2026թ.

	
	01/11978-2026

	Նախագծի (այսուհետ՝ նախագիծ) վերաբերյալ առաջարկվում է նախագծի 1-ին կետի 1-ին ենթակետում «12.2» թիվը փոխարինել «2.12» թվով:
	Ընդունվել է

	4.    Տարածքային կառավարման և ենթակառուցվածքների նախարարություն
	13.05.2026թ.

	
	ԴԽ/15.3/18367-2026

	Նախագծի հիմնավորման 1-ին կետի 3-րդ պարբերության «Սևանա լճից ջրբացթողումների չափաքանակները՝ 01.05.2026թ.-20.09.2025թ ժամանակահատվածի համար» բառերը փոխարինել «Սևանա լճից ջրբացթողումների չափաքանակները՝ 01.06.2026թ.-30.09.2026թ. ժամանակահատվածի համար» բառերով։
	Ընդունվել է

	5 .   Գիտությունների ազգային ակադեմիա

	15.05.2026թ.

	
	Ե/65-26

	Նախագծի վերաբերյալ, ներկայացնում ենք ՀՀ ԳԱԱ Սևանա լճի պահպանության փորձագիտական հանձնաժողովի կարծիքը:
Որոշման նախագծի փաթեթում ներառված՝ «2026 թվականի Սևանա լճից (Սևան-Հրազդան իռիգացիոն համակարգ) ջրթողումների տարեկան առավելագույն չափաքանակի» աղյուսակի համաձայն համակարգի իշխման տակ գտնվող 30,13 հազ հա  հողատարածքի ջրապահանջը կազմում է 487,7 մլն․ խոր (16,18 հազ.խոր․մ/հա), այդ թվում Սևանա լճից՝ 140 մլն.խոր.մ։
Նախորդ տարի համաժողով ներկայացված համաբովանդակ նյությում բերված հաշվարկների համաձայն՝ 2025 թվականի 1 հա-ի ջրապահանջը համակարգի գլխամասում կազմել է 15․71 հազ․խոր․մ․ (469,8 մլն.խոր.մ ։ 29.9 հա)։
Նշված աղյուսակում այդ ցուցանիշը, առանց համապատասխան հիմնավորումների, նախորդ տարվա նկատմամբ աճել է 0.47 հազ.խոր.մ-ով (16,18-15,71), որն էլ ենթադրում է 2026 թվականին Սևանա լճից ոռոգման նպատակով լրացուցիչ 14,2 մլն.խոր.մ (30,13 X 0.47) չհիմնավորված ջրառի։
Միևնույն ժամանակ, ոռոգման համակարգի ջրապահանջի ապահովման նպատակով Ապարանի ջրամբարից նախատեսվում է իրականացնել ջրառ՝ 40.1 մլն մ3 ։ Տեղին է նշել, որ ս/թ մայիսի 13-ի դրությամբ ջրամբարի լցվածությունը կազմել է 68,5 մլն.խոր.մ, իսկ «Հիդրոօդերևութաբանության և մոնիթորինգի կենտրոն» ՊՈԱԿ-ի կանխատեսումների համաձայն առավելագույն ջրալցվածությունը կարող է կազմել 75-80 մլն.խոր.մ, ինչն էլ թույլ է տալիս ջրամբարից նախատեսվող ջրառի ծավալ սահմանել շուրջ 55-60 մլն.խոր.մ։
Ելնելով վերոգրյալից հանձնաժողովը առաջարկում է՝ որոշման նախագծի փաթեթում ներառված՝ «2026 թվականի Սևանա լճից (Սևան-Հրազդան իռիգացիոն համակարգ) ջրթողումների տարեկան առավելագույն չափաքանակի» աղյուսակում բերված՝ լճից 2026թ. ոռոգման նպատակով ջրառի 140  մլն.խոր.մ չափաքանակի փոխարեն սահմանել՝ 112.խոր.մ։
	Ընդունվել է։
Կարծիքը ներկայացվել է ՏԿԵՆ ջրային կոմիտե։
Համաձայն ՏԿԵՆ ջրային կոմիտեի կողմից տրամադրված հիմնավորման՝
[bookmark: _GoBack]հաշվի առնելով Սևան-Հրազդան ոռոգման համակարգից սնվող ջրանցքների գլխամասային ջրառների վերջին 5 տարիների ցուցանիշները, 1 հա ոռոգվող հողատարածքի ջրապահանջը կազմում է ըստ տարիների՝
2022թ.- 16.3 հազ. մ3,
2023թ.- 15.7 հազ. մ3,
2024թ.- 17.0 հազ. մ3,
2025թ.- 15.7 հազ. մ3,
և 2026թ.- 16.1 հազ. մ3, որը համահունչ է նախորդ տարիների ցուցանիշներին և համապատասխանում է ոռոգելի մշակաբույսերի ջրման նորմերին և ռեժիմներին: 
Տեղեկացնում ենք նաև, որ ՀՀ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի կանխատեսումներով Ապարանի ջրամբարի լցվածությունը կկազմի 75-80 մլն մ3: Նշենք, որ Ապարանի ջրամբարի մեռյալ ծավալը կազմում է 10 մլն մ3, Քասախի ոռոգման համակարգին և Երնջատափ-Հարթավան պոմպակայանին անհրաժեշտ ջրաքանակը կազմում է 27.0 – 30.0 մլն մ3 (կախված տարուց), ուստի Ապարանի ջրամբարից Սևան-Հրազդան ոռոգման համակարգի ջրալրումը կկազմի շուրջ 38-43 մլն մ3: 


	6. Տարածքային կառավարման և ենթակառուցվածքների նախարարություն
	18.05.2026

	
	ԴԽ/15.3/19212-2026

	Սևանա լճից ջրթողումների և ջրառների առավելագույն չափաքանակների 2026 թվականի պլան-ժամանակացույցի ներկայացման վերաբերյալ տեղեկացնում ենք, որ հաշվի առնելով Սևան-Հրազդան ոռոգման համակարգից սնվող ջրանցքների գլխամասային ջրառների վերջին 5 տարիների ցուցանիշները, 1 հա ոռոգվող հողատարածքի ջրապահանջը կազմում է ըստ տարիների՝
2022թ.- 16.3 հազ. մ3,
2023թ.- 15.7 հազ. մ3,
2024թ.- 17.0 հազ. մ3,
2025թ.- 15.7 հազ. մ3,
և 2026թ.- 16.1 հազ. մ3, որը համահունչ է նախորդ տարիների ցուցանիշներին և համապատասխանում է ոռոգելի մշակաբույսերի ջրման նորմերին և ռեժիմներին: 
Տեղեկացնում ենք նաև, որ ՀՀ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի կանխատեսումներով Ապարանի ջրամբարի լցվածությունը կկազմի 75-80 մլն մ3: Նշենք, որ Ապարանի ջրամբարի մեռյալ ծավալը կազմում է 10 մլն մ3, Քասախի ոռոգման համակարգին և Երնջատափ-Հարթավան պոմպակայանին անհրաժեշտ ջրաքանակը կազմում է 27.0 – 30.0 մլն մ3 (կախված տարուց), ուստի Ապարանի ջրամբարից Սևան-Հրազդան ոռոգման համակարգի ջրալրումը կկազմի շուրջ 38-43 մլն մ3: 
Միաժամանակ տեղեկացնում ենք, որ Սևանա լճից ջրթողումների և ջրառների պլան-ժամանակացույցը վերաբերում է միայն Սևան-Հրազդան ոռոգման համակարգից ջրառին և ներկայացվում է «Ջրառ» ՓԲ ընկերության կողմից, իսկ «Գեղարքունիք» ջրօգտագործողների ընկերության 3.6 մլն մ3 ծավալով ջրառի վերաբերյալ տեղեկատվությունը կարելի է նշել «Հայաստանի Հանրապետության կառավարության 2025 թվականի սեպտեմբերի 25-ի N 1379-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի որևէ կետում:
	Ընդունվել է։





















Ընդունվել է։
Որպես լրացուցիչ պարզաբանում հայտնում եմ, որ «Գեղարքունիք» ջրօգտագործողների ընկերության 3.6 մլն մ3 ծավալով ջրառի վերաբերյալ տեղեկատվությունը սույն որոշման նախագծում ներառել հնարավոր չէ, քանի որ այն 2025 թվականի սեպտեմբերի 25-ի N 1379-Ն որոշման տրամաբանությունից դուրս է։



